
B O  S  N  A I  H E  R  C  E  G  O  V  I  N  A
FEDERACIJA    BOSNE   I   HERCEGOVINE
U N  S  K  O - S A  N  S  K  I K A N T O N

OPĆINA  BOSANSKA  KRUPA
OPĆINSKI  NAČELNIK

Na osnovu člana 27. stav 1. tačka i) Zakona o lokalnoj samoupravi Unsko-sanskog
kantona („Službeni glasnik Unsko-sanskog kantona“, broj:8/11) i člana 45. tačka 13. Statuta
općine Bosanska Krupa („Službeni glasnik općine Bosanska Krupa“, broj 3/08) Općinski
načelnik općine Bosanska Krupa, Općinskom vijeću podnosi:

I Z V J E Š T A J
o radu Općinskog načelnika u 2012. godini

I  U V O D

Na osnovu  27. stav 1. tačka i) Zakona o lokalnoj samoupravi Unsko-sanskog
kantona („Službeni glasnik Unsko-sanskog kantona“, broj:8/11) i člana 45. tačka 13. Statuta
općine Bosanska Krupa („Službeni glasnik općine Bosanska Krupa“, broj 3/08) Programom
rada Općinskog načelnika za 2012. godinu i Programa rada Općinskog vijeća za 2012.
godinu, a u cilju poštivanja ustavnosti, zakonitosti i javnosti u provođenju općinske politike,
načelnik Općine dužan je izvještavati Općinsko vijeće o provedenim aktivnostima i
obavljenim poslovima iz djelokruga lokalne samouprave i prenesenih poslova kantonalne
uprave.

U ovom izvještajnom periodu aktivnosti su usmjerene, kako na redovne Programom
rada zacrtane zadatke, tako i na vanredne poslove koji su se javljali u toku rada.

Prilikom realizacije programskih zadataka pridržavao sam se Ustava, zakona, Statuta
Općine Bosanska Krupa, odluka i stavova Općinskog vijeća Bosanska Krupa. Pri tome sam
nastojao i zalagao se da se poboljša položaj Općine kao jedinice lokalne samouprave, da
se provedu zakonske odredbe koje regulišu njen status, te da se kvalitet života građana
Općine podigne na viši nivo.

Tokom 2012. godine, nastavili smo raditi dosljedno na strateškim opredjeljenjima i
ciljevima u različitim područjima, realizovano je niz projekata u oblasti infrastrukture, učinjeni
su novi koraci u osposobljavanju i osavremenjavanju općinskih službi, usluge javnog
sektora su sve bolje, lokalni organi vlasti su sve bliže poduzetnicima i građanima, što samo
po sebi podstiče lokalni razvoj.

Stvorena je povoljna poslovna klima, uslovi za nove investicije, bolji ambijent za život
građana, realizovani su projekti razvoja Bosanske Krupe kao respektabilne turističke
destinacije, modernizirani su školski objekti, stipendirani su svi studenti sa područja općine i
povećana je efikasnost u radu općinske administracije.

II  LOKALNA UPRAVA

U toku izvještajnog perioda mnogo se radilo na infrastrukturi Jedinstvenog općinskog
organa uprave, edukaciji uposlenika, uvezivanju službi, efikasnosti u radu, s ciljem
povećanja prihoda i uplate potraživanja u Općini Bosanska Krupa.

Tokom 2012. godine nastavili smo intenzivno raditi na putu ka novoj, modernoj
lokalnoj administraciji na temelju novih tehnologija, znanja, vještina i procesnog pristupa.
Naš cilj je elektronska uprava, ali ne samo uprava koja će biti moderna po alatima koje
koristi, nego u isto vrijeme i uprava sa vrijednostima na koje ćemo biti ponosni. Temeljni
posao na tom putu je završen, ostaju dogradnja, upotpunjavanje, otklanjanje slabosti i
poboljšanja. Utvrdili smo početne performanse naše općinske administracije u različitim
vrstama pružanja usluga, imamo neposredan uvid u trajanje svakog predmeta, grupa
predmeta po uposlenim i službama, kao i administracije u cjelini.

Kada je u pitanju oblast ljudskih resursa, može se reći da je stanje zadovoljavajuće.
Izvršeni poslovi realizovani su sa postojećim materijalno tehničkim sredstvima, te sa 92
zaposlenika.

U izvještajnoj godini kontinuirano se radilo na poboljšanju u organizaciji i
funkcionisanju općinske uprave u skladu sa evropskim standardima, te se u okviru toga
pristupilo izradi novog Pravilnika o unutrašnjoj organizaciji Jedinstvenog općinskog organa
uprave općine Bosanska Krupa. U 2012. godini izradili smo čitav set procedura vezanih za
jačanje kontrole utroška budžetskih sredstava i njihove transparentnosti.

Osim toga, svi općinski propisi su se redovno usklađivali, na nivou svake službe, sa
izmjenama i dopunama zakonske regulative. Općinske službe su se više zalagale na
kreiranju i pripremi informacija, nacrta i prijedloga akata za Vijeće, kako bi pripremljeni
materijali bili usklađeni sa svim zakonskim propisima iz određene oblasti. U protekloj godini
zajedno sa pomoćnicima i službama sam pripremio, a Općinsko vijeće donijelo čitav niz
normativno-pravih akata koji regulišu kako funkcioniranje općinskih službi za upravu, tako i
definisanje određenih naknada, taksi i drugih prihoda od građana i pravnih lica kojima se
puni značajan dio Budžeta Općine.

U izvještajnoj godini smo i dalje nastavili sa provođenjem postupaka naplate novih
izvora finansiranja i punjenja budžeta Općine Bosanska Krupa, koji su do 2010. godine bili
nepoznati u budžetu naše Općine. Ovo se prvenstveno odnosi na naplatu naknada za
korištenje građevinskog zemljišta od Elektrdistribucije, Elektroprenosa i telekomunikacijskih
i kablovskih operatera.

Tokom 2012. godine u okviru Projekta upravne odgovornosti u Bosni i Hercegovini
(GAP), faza II, s ciljem unapređenja  kapaciteta lokalne uprave u BiH u oblastima pružanja
usluga građanima, upravljanja općinskim finansijama, prostornog uređenja, te uključivanja
mladih u postupke donošenja odluka i postizanju rodne ravnopravnosti, odabrani su
Projekti: Unapređenje upravljanja općinskim komunalnim uslugama i Pripreme za uvođenje
trezorskog poslovanja. Umreženi su matični uredi s Centrom za pružanje usluga građanima,
unapređena je sposobnost općine za upravljanje informacionim tehnologijama, uveden je
program računarskih alata, omogućeno građanima da izvrše provjeru stanja predmeta i
putem SMS-a, uveden Servis „Manje od 48 sati“ kojim je građanima pružena mogućnost da
prijave komunalni problem i dobiju povratnu informaciju – odgovor najkasnije u roku od 48
sati.

Osim ovog, jedan od zacrtanih ciljeva u oblasti uprave bio je i zahtjev da svi državni
službenici / namještenici iskažu savjestan i odgovoran odnos prema radu, u čemu sam u
velikoj mjeri uspio. Intenzivno radeći na putu ka novoj, modernoj lokalnoj administraciji na
temelju novih tehnologija, znanja, vještina i procesnog pristupa uspostavio sam saradnju u
različitim područjima za unapređenje administracije.

U saradnji sa IFC-om, međunarodnom finansijskom organizacijom, članicom Svjetske
banke, realizovao sam i projekt kojim smo dobili efikasnu organizaciju i pojednostavljenje
administrativnih postupaka koji se odnose na dozvole, licence, uvjerenja i saglasnosti na
nivou Općine; povećanje transparentnosti implementacije administrativnih postupaka na
lokalnom nivou, te smanjenje troškova poslovanja u Općini;  on-line baza svih usluga koje
pružamo sa obrascima, troškovima postupka i rokovima za direktan pristup građanima i
poslovnom svijetu. Utvrđeni su novi rokovi trajanja postupaka. Uposleni više rješavanje
predmeta ne ostavljaju za krajnje zakonske rokove kao obavezne, nego ih rješavaju u
mnogo kraćim procesnim rokovima koji se moraju poštovati. Ono što je značajno naglasiti
jeste da su realizacijom ovog projekta administrativne takse za pojedine zahtjeve smanjenie
i za 50%, dok su u prosjeku, administrativne takse ukupno gledano, smanjenje oko 40%.
Zvanično je pušten u rad Elektronski registar administrativnih postupaka  što podrazumjeva
završetak još jedne faze ovog Projekta. Eletronski registar predstavlja završnu fazu
pojednostavljenja procesa izdavanja dozvola, te smanjena troškova za privredne subjekte i
građane općine Bosanska Krupa.

Općina Bosanska Krupa je među 11 općina i gradova u BiH koji su odabrani za
partnere UNDP-a u projektu Jačanje lokalne demokratije III (LOD III). Cilj projekta je
doprinos demokratskoj stabilizaciji, pomirenju i daljnjem razvoju BiH kroz podršku
odabranim općinama u uspostavljanju boljih odnosa između lokalnih vlasti i civilnog društva,
te stvaranju finansijskih mehanizama za unaprijeđeno pružanje usluga.

Tokom 2012. godine smo nastavili sa izradom baze podataka neophodne za rad
organa uprave. Redovno provodimo njihovo kontinuirano ažuriranje  čime postižemo
spremnost da u svakom trenutku odgovorimo na zahtjeve naših građana. Nastavljeni su
radovi na  izradi i dogradnji instalacija računarske mreže za sve općinske službe, koje su
sada umrežene i povezane u jedan koherentan informatički sistem interne i eksterne
razmjene podataka. Općina Bosanska Krupa raspolaže i u svom radu primjenjuje
savremene informatičke programe DocuNova - program za elektronsko praćenje
dokumenata, zahtjeva korisnika usluga i stanja rješenosti; DataNova - program za
elektronsku evidenciju i izdavanje uvjerenja iz matičnih knjiga, Finova - integralni program
za finansijsko-budžetsko poslovanje, sa modulom za kadrovsku evidenciju, koji
omogućavaju brže i efikasnije pružanje usluga građanima. U organu uprave redovno se
obavlja i prevođenje svih pisanih dokumenata, koje zaprimamo, u elektronsku formu
skeniranjem, osigurali smo potrebnu opremu i prilagodili organizaciju tako da se sada
stvarni proces potpuno odvija kroz softwer i omogućuje puni nadzor.

U toku izvještajnog perioda u prostornoj oblasti obavljali su se poslovi planiranja i
uređenja prostora, priprema i provođenje planskih akata, analiza postojeće
prostornoplanske dokumentacije, inciranje njene izmjene, vođenje upravnog postupka u
predmetima izdavanja urbanističke saglasnosti, odobrenja za građenje i upotrebu objekta,
obnovu i sanaciju stambenog fonda kao i objekata u vlasništvu općine.

Komunalna problematika je bila i ostala ključna oblast za općinu, kao osnova
jedinice lokalne uprave. Održavanje puteva, gradskih ulica i drugih javnih površina bilo je
kvalitetno i u ljetnom i u zimskom periodu. Napominjemo da je proširena mreža puteva koji
su obuhvaćeni ljetnim i zimskim održavanjem.

Iz oblasti poljoprivrede, a u svrhu podrške razvoja povrtlarstva, u izvještajnoj godini je
nabavljeno i dodijeljeno 34 plastenika. Između Općine Bosanska Krupa, Ministarstva
poljoprivrede, vodoprivrede i šumarstva USK-a i poljoprivrednih proizvođača, potpisano je
29 ugovora o zakupu poljoprivrednog zemljišta na prostoru općine Bosanska Krupa.

Kada su u pitanju materijalni troškovi, istrajali smo na kontinuiranim mjerama štednje
u potrošnji papira, kancelarijskog materijala, kopiranja i umnožavanja (koje je isključivo u
vlastitoj režiji) i svih drugih sitnih rashoda. Vozni park općine korišten je vrlo racionalno i u
okvirima predviđene potrošnje.

U izvještajnoj godini je u ovaj organ primljeno 26 volontera VSS i dva pripravnika, a u
cilju omogućavanja mladim obrazovanim kadrovima da obave volontersku i pripravničku
praksu i da steknu uslove za samostalno obavljanje poslova i zadataka radnih mjesta za
koja su se školovali.

Ovim pokazujemo da organ uprave općine Bosanska Krupa, u granicama svojih
mogućnosti, stimuliše zapošljavanje mladih ljudi i njihov ostanak u ovoj zemlji.

U 2012. godini općinske službe za upravu realizovale su veliki broj poslova i
zadataka, a obim i efikasnost u rješavanju zaprimljenih  predmeta u upravnom rješavanju će
biti prikazan u posebnom izvještaju o radu Jedinstvenog općinskog organa uprave Općine
Bosanska Krupa za 2012. godinu i biće razmatran kao posebna tačka dnevnog reda na
sjednici Općinskog vijeća.

Međusobni odnosi Općinskog vijeća i Općinskog načelnika zasnivali su se na
principima međusobnog uvažavanja i saradnje, uz pojedinačnu odgovornost za ostvarivanje
vlastitih nadležnosti i zajedničku odgovornost za funkcionisanje i razvoj općine. Kroz vlastiti
angažman, koordinaciju i usmjeravanje rada službi općinske uprave, drugih organa i
komisija, urađen je najveći dio posla i obaveza u izvršavanju odluka i zaključaka Općinskog
vijeća. U proteklom periodu pripremljeno je 79 akata koji su razmatrani i usvojeni od strane
Općinskog vijeća.

III LOKALNI EKONOMSKI RAZVOJ

Vodeći se vizijom da Bosanska Krupa mora biti potvrđena kao poduzetna općina,
osnovni zadatak u 2012. godini bio je dalje razvijanje partnerskih odnosa, stvaranje
povoljnijeg ambijenta, nastavak reformi koje će biti u funkciji otklanjanja, prije svega,
administrativnih barijera, bržem razvoju poduzetništva i ukupnom razvoju lokalne zajednice
u cjelini.

U tom smislu i u ovom izvještajnom periodu većina aktivnosti je bila usmjerena na
razvoj i stvaranje povoljnog ambijenta za ulaganja investitora. Rezultat svih dosadašnjih
aktivnosti, kao i aktivnosti u 2012. godini je realizacija jednog od najznačajnijih projekata -
Općina Bosanska Krupa je u partnerstvu s još 10 privrednih subjekata kupila imovinu Šip
Une.

Osnovni cilj je bio da se potakne razvoj proizvodnje i stvbaranje poduzetničke klime
koja će poticajno djelovati na privlačenje novih privrednih subjekata iz zemlje i inostranstva i
njihovih ulaganja u Bosansku Krupu, poboljšati ekonomsko i socijalno stanje stanovništva
putem zapošljavanja, osnažiti saradnje općine i poduzetničkog sektora i time povećati
sposobnost općine za razvoj.

Kako bi se ovaj cilj ostvario neophodno je bilo izraditi planske dokumente, ukloniti
oronule objekte, očistiti kompletnu povšinu zone, izvršiti izmještanje nadzemnih i podzemnih
komunalnih i drugih instalacija, izraditi projektnu dokumentaciju za izvođenje radova na
opremanju građevinskog zemljišta, izvršiti sanaciju zemljišta, izgraditi saobraćajnice,
izgraditi objekte i instalacije javne rasvjete, vertikalne i horizontalne saobraćajne
signalizacije, izgraditi građevine i uređaje za odvod površinskih i otpadnih voda, te uređaja i
postrojenja za njihovo prečišćavanje i još dosta toga.

Rezultat okončanja ovih poslova je Poslovna zona „Pilana“ u kojoj svoje objekte
priprema i gradi 12 privrednih subjekata s područja naše općine, kantona i inostranstva. U
privredni sektor do sada je, mimo Općine, uloženo oko 20 miliona konvertibilnih maraka.
Očekujemo da će na području Poslovne zone Pilana u naredne 2-3 godine zaposlenje naći
oko 500 naših sugrađana.

VI OBRAZOVANJE, SPORT, KULTURA, MLADI I NVO SEKTOR

Obrazovanje

U izvještajnom periodu pratili smo i analizirali rad obrazovnih ustanova, ostvarivali
saradnju sa direktorima škola i bili redovno informisani o problemima, ali i uspjesima škola i
učenika. Već treću godinu zaredom realizujemo jedan specifičan projekt, čija vrijednost nije
toliko u izdvojenim sredstvima, već u namjeri, cilju i brojnosti neposrednih korisnika. Za
prošlu školsku godinu potpisali smo ugovore sa svim redovnim studentima sa područja naše
općine o cjelogodišnjem stipendiranju, a u sklаdu sа kriterijimа zа dodjelu stipendijа
dodjeljene su 203 stipendije. Toliko i ima studenata na području općine koji su ispunili
uslove za dodjelu.

Iako prijevoz učenika kao zakonska obaveza još uvijek nije u nadležnosti lokalne
zajednice, već u nadležnosti kantona u protekloj godini smo sufinansirali prijevoz učenika
putnika koji pohađaju srednju školu. U 2012. godini predviđene su veće pogodnosti za djecu
bez jednog ili oba roditelja; subvencioniranje prijevoza za sve učenike putnike u visini od
30%, za djecu bez jednog roditelja obezbijedili subvenciju od 50 %, a bez oba roditelja
prijevoz se finansira u iznosu od 100 %. I dalje smo nastavili sa realizacijom projekta
kupovine i dodjele udžbenika djeci iz socijalno ugroženih porodica. Što se tiče kapitalnih
projekata iz ove oblasti, u toku je izgradnja nove zgrade Opće gimnazije u Bosanskoj Krupi,
objekti područnih škola „Tromeđa“ i „Baštra“ su ove školske godine primili prve učenike,
završena je sanacija sanitarnih čvora u objektu Druge osnovne škole.

Sport

Općina Bosanska Krupa kontinuirano sam radi na izgradnji sportske infrastrukture
kroz sanaciju i adaptaciju postojećih i izgradnju novih sportskih objekata, dječijih igrališta i
terena za male sportove.

U Budžetu Općine Bosanska Krupa osigurana su sredstva za rad i sufinansiranje
programa različtih sportskih klubova i udruženja, te redovnu djelatnost Sportskog saveza
općine.

Redovna djelatnost i sportske aktivnosti udruženja iz oblasti sporta (su)/finansirane
su sredstvima Budžeta za 2012. godinu.

Kultura

U  oblasti kulture koja obuhvata sve oblike stvaralaštva, prenošenja i očuvanja
kulturnih vrijednosti općina je većinu svojih aktivnosti usmjerila na stvaranje mogućnosti za
razvoj kulturnih djelatnosti i obezbjeđenje uslova za stvaranje, prenošenje i dostupnost
kulturnih vrijednosti građanima općine. U tom smislu u budžetu su obezbijeđena sredstva za
rad ustanova i institucija kulture: JU „Centar za kulturu, obrazovanje i informisanje“
Bosanska Krupa, JU „Gradska biblioteka“ Bosanska Krupa, JU „Gradska galerija“ Bosanska
Krupa  i KUD-ovi.

Uspostavljena je neposredna saradnja sa ustanovama i institucijama kulture u
realizaciji utvrđenih i usvojenih projekata i programa a vršen je i nadzor nad njihovom
realizacijom.

U 2012. godini na području općine odvijale su se raznovrsne kulturne aktivnosti od
kojih ćemo istaći najznačajnije.

Projekt ”Bosanska Krupa - grad malih sajmova” je i ove godine realizovan,
organizovani su sajmovi knjiga, organske proizvodnje, ljekobilja i meda, te sajam narodnih
rukotvorina.

Kao i svake godine, obilježeni su svi značajni datumi: Dan nezavisnosti BiH, Dan
IDČ“Faraoni“, Dan Armije R BiH, Dan  otpora agresiji na općinu Bosanska Krupa, Dan
oslobađanja Kobiljnjaka, Dan prve zakletve TO, Dan Patriotske lige BiH, Godišnjica pogibije
komandanta Mirsada Crnkića, Bitka za Osmaču, Dan oslobađanja Ćojluka, Dan genocida u
Srebrenici, Obilježavanje bitke za Crkvinu, Dan 511. Slavne bbr., Dan šehida, Dan
oslobođenja Bosanske Krupe, Dan slamanja ofanzive na Plavno i Joju,  Dan uspostavljanja
mostobrana Ostružnica, te Dan državnosti BiH.

Održana je 45. Likovna kolonija Krušnica, općinska smotra znanja i sposobnosti, 18.
Književni susreti „Stazama djetinjstva“ Bosanska Krupa, motorijada, lađari, Izložba
fotografija „Bosanska Krupa – nekad i sad“, promocija knjiga „Mali pset- tvrđava Krupa“ i
„1000 datuma iz prošlosti BiH“, memorijalni turniri Ćojluk, Mirsad Crnkić, Crkvina i druga
Čorbarijada. U 2012. godine Općina je uzela znatno učešće međunarodne Una regate.

Na svečan i dostojanstven način obilježeni su septembarski dani slobode i Dan
općine Bosanska Krupa 17. septembar. Proslava 20. godišnjice od formiranja 511. slavne
bbr ove je godine bila mnogo svečanija nego ranije. Organizovano je druženje i
postrojavanje preživjelih pripadnika 511. slavne brdske brigade. Centralna manifestacija
počela je okupljanjem pripadnika, te dolaskom učesnika marša „Stazama 511. slavne“ iz
pravca Jezerskog, Pištalina i Bosanske Otoke.

Organizovana je i upriličena četvrta po redu „Večer sevdaha“, održana je 5.
Regionalna smotra horskog stvaralaštva i 5. Regionalna smotra folklornog stvaralaštva.

Sredstvima Budžeta općine Bosanska Krupa za 2012.godinu (su)/finansirani su
programi institucija i udruženja iz oblasti kulture, kao i za obilježavanje značajnih datuma i
to:

- KUD „Grmeč“ Bosanska Krupa,
- KUD „Mladost“ Bosanska Otoka,
- KUD „Una“ Bosanska Krupa,
- KUD „Jezerski“ Jezerski,
- JU „Centar za kulturu, obrazovanje i informisanje“ Bosanska Krupa.

Mladi

Već šestu godinu zaredom Udruženje infohouse realizuje projekt Volontiraj-kreditiraj.
Projekt se ove godine implementirao u 55 gradova na teritoriji cijele BiH. Cilj projekta je da
se svake godine pruži prilika mladima da u radnoj sredini steknu nova iskustva koja će biti
od praktičnog značaja u njihovoj profesionalnoj budućnosti, zarade novac i odluče o
raspodjeli sredstava s ciljem razvijanja odgovornosti i brige za druge. Općina Bosanska
Krupa je i ove godine u Jedinstveni općinski organ uprave primila pet učenika.

U završnoj fazi je izrada Strategije za mlade. Općina je u ovom izvještajnom periodu
otpočela realizaciju projekta Omladinske banke, koji ima za cilj povećati sudjelovanje mladih
u razvoju lokalnih zajednica kroz aktivnu ulogu u procesima donošenja odluka, te osigurati
pružanje podrške aktivnostima mladih u njihovim zajednicama kroz dodjelu bespovratnih
novčanih sredstava projektima neformalnih grupa.

Iz Budžeta Općine sufinansirani su i projekti/programi za mlade. Podržane su sve
manifestacije koje su organizovali mladi, a već tradicionalno je održana i maturijada za
srednjoškolace.

NVO sektor

Općina Bosanska Krupa je za primjere zajedničkog partnerskog rada lokalne uprave i
NVO-a u oblastima finansiranja NVO participacije građana u donošenju odluka, inovativnih
primjera dobre saradnje općina i NVO, od strane Mreže Sporazuma plus dodijeljena
godišnja nagrada iz oblasti „Inovativni primjeri dobre saradnje općina i NVO“. Nagrada je
priznanje za najbolje prakse u ostvarivanju međusektorskog dijaloga i saradnje.

Sredstvima Budžeta za 2012. godinu (su)/finansirani su i projekti udruženja, NVO
neprofitnih i humanitarnih organizacija.

V ZDRAVSTVO I CIVILNO DRUŠTVO

Zdravstvo

Završen je projekt utopljavanja zgrade  ZU „Dom zdravlja“ čime su stvoreni kvalitetniji
uslovi za rad, pružanje usluga  i liječenje bolesnika.

Penzioneri

U saradnji sa JU „Centar za socijalni rad“ Bosanska Krupa i Udruženjem penzionera
iz Bosanske Krupe, a u cilju pomoći penzionerima kao pripadnicima najugroženije kategorije
stanovništva u Općini, iz sredstava Budžeta Općine Bosanska Krupa za 2012. godinu, kao i
prošle godine, socijalno ugroženim penzionerima tokom čitave godine dodijeljivana su
sredstva za jednokratne pomoći za nabavku ogrjeva, prehrane i drugih nužnih potreba.
Pored navedenog finansijski pomogli rad i aktivnosti ovog Udruženja.

Boračka populacija u konceptu lokalne samouprave

U oblasti dopunskih prava branilaca i članova njihovih porodica u skladu sa
općinskom Odlukom o pravu na oslobađanje od obaveze plaćanja taksa i naknada za
branioce i članove njihovih porodica tokom 2012. godine rješavani su zahtjevi za
oslobađanje od obaveze plaćanja naknade za uređenje gradskog građevinskog zemljišta,
naknade iz osnova prirodnih pogodnosti (renta) i naknade za dodijeljeno gradsko
građevinsko zemljište branilaca i članova njihovih porodica i drugim zahtjevima. U cilju
olakšanja rada boračkih udruženja obezbijeđeno je korištenje općinskih prostorija bez
naknade. Obezbijeđena su nužna sredstva:

 za funkcionisanje boračkih udruženja,
 za rješavanje stambenih potreba najugroženijih,
 za jednokratne pomoći.

VI KAPITALNI PROJEKTI I INFRASTRUKTURA

Investiciona ulaganja na području općine u prošloj godini bazirana su na sredstvima
općinskog Budžeta, sredstvima Federalne i malim dijelom Kantonalne vlasti.

Vodovod i kanalizacija

 završeni su radovi na izgradnji primarnog voda sa rezervoarima i pumpnim stanicama za
vodovod Pištaline, Jezerski, Mahmić Selo i dio Ljusine,

 završeni su radovi na izgradnji primarnog voda sa rezervoarima i pumpnim stanicama za
vodovod podgrmečkih naselja Veliki Radić, Mali Radić, Gudavac, Jezerine, Vranjska i
dio Lipika,

 završena VI faza projekta regulacije potoka Kalender sa izgradnjom fekalnih kolektora,

 u toku je projekt izgradnje fekalne kanalizacije i proširenja gradske vodovodne mreže na
Poslovnu zonu Pilana,

 u toku je izgradnja vodovodnog sistema za naselje Vrletnica, Redak i Hasanagića Selo,

 izgrađen je glavni kanalizacioni kolektor u ulici Prvomajska,

 u toku su radovi na izgradnji sekundarne mreže vodovoda mjesnih zajednica Jezerski,
Pištaline, Mahmić Selo i dio Ljusine.

Putna infrastruktura

 lokalni put Donje Prekounje – I i II faza,
 interne saobraćajnice u Poslovnoj zoni Pilana I i II faza,
 raskrsnice na M14 u Poslovnoj zoni,
 lokalni put Voloder u MZ Otoka Centar I faza,
 završen lokalni put Emrići u MZ Mahmić Selo,
 ulica Prvomajska u MZ Krupa II – završena I i II dionica,
 lokalni put Arapuška cesta-Pučenik-Zalin-Dubovik - II dionice,
 lokalni put Manda,
 lokalni put Veliki Radić – I faza,
 ulica Sokak – završena I i II dionica,
 dio ulice Patriotske lige sa sanacijom glavnih drvenih pješačkih mostova,
 ulica Generala Mirsada Sedića,
 ulice Unska i Željeznička u Bosanskoj Otoci,
 lokalni put Mustelji-Šabići-Džajići-Halkića most - III faza,
 lokalni put Hafizovići – I faza,
 lokalni put Ostružnica I, II, III i IV dionica.

Objekti

 u toku je izgradnja nove zgrade Opće gimnazije u Bosanskoj Krupi,
 područna škola „Tromeđa“,
 kontinuirano se radilo na izgradnji sportske infrastrukture kroz sanaciju i adaptaciju

postojećih i izgradnju novih sportskih objekata, dječijih igrališta i terena za male
sportove,

 opremljena su dječija igrališta u Bosanskoj Krupi i Bosanskoj Otoci,
 završena I faza sportskog igrališta kod Prve osnovne škole,
 sufinansiran projekt  proširenja i uređenja sportske sale Mješovite srednje škole „Safet

Krupić“,
 izvršeno utopljavanje zgrade  ZU „Dom zdravlja“.

Projekt Poslovna zona „Pilana“

Po projektu Poslovna zona Pilana urađeni su sljedeći poslovi:
 izmještanje nadzemnih i podzemnih  instalacija,
 sanacija zemljišta,
 izgradnja saobraćajnica,
 izgradnja objekata  i  instalacija  javne  rasvjete, elektrovodova i trafostanica,
 izgradnja objekata  i  uređaja  za  odvod površinskih  i  otpadnih  voda,
 izgradnja objekata  za  potrebe  snabdijevanja vodom, izgradnja interne vodovodne

mreže.

Ostalo

 uređeno je izletište Dobrović,
 turističke lađe na eko motorni pogon za rijeku Krušnicu,
 u toku su aktivnosti za mogućnost izgradnje toplane na biomasu u Bosanskoj Krupi,
 završeni radovi na sanitarnom čvoru u objektu Druge osnovne škole,
 izgrađena je javna rasvjeta u Poslovnoj zoni „Pilana“, u ulicama: Branilaca grada,

Svetinja, Ljusina, Voloder, Generala Mirsada Sedića, Kolodvorska, naselja: Tećija na
šest dionica, Tromeđa, Kozarice, Mehić Ploča, Zalug, Pištaline, Ćevanuše i Bihaćka
ulica, dio naselja Lipik, te na mostu u naselju Halkići.

VII JAVNOST I TRANSPARENTNOST RADA

Jedno od značajnih pitanja u radu općinskog organa uprave jeste i pitanje
transparentnosti rada i dostupnosti informacijama građanima, privrednim subjektima i
drugim subjektima o pitanjima za koje imaju interes. Isto se ogleda u dosljednoj primjeni
Zakona o slobodi pristupu informacijama, učešću javnosti u svim postupcima za koje je
zakonom propisano uključenje javnosti (javni uvid, javne rasprave, i sl.), provođenje anketa,
primjedbe, prijedlozi i mišljenja.

Svojim svakodnevnim aktivnostima omogućili smo građanima da utiču na donošenje
ključnih odluka i uopće na kvalitet svog života. Učešće javnosti u postupku izrade i
donošenja odluka, planskih i razvojnih dokumenata osigurano je pružanjem uvida u nacrte,
putem javnih rasprava, objavama u sredstvima javnog informisanja, te putem web stranice
općine Bosanska Krupa.

Obezbijeđen je neposredni kontakt načelnika i građana, u saradnji sa JP „Radio
Bosanska Krupa“ pripremane su i realizovane emisije pod nazivom „Vi pitate, Načelnik
odgovara“, a o radu načelnika i općinskih službi građani su se redovno informisali kroz
Općinsku web stranicu, oglasnu tablu, radio emisije i druge medije.

Osim navedenih aktivnosti i koordinacije rukovođenja općinskim službama, općinski
načelnik se neposredno angažovao i na rješavanju drugih pitanja iz nadležnosti lokalne
zajednice i od značaja za građane, privredne i druge subjekte, te brži razvoj lokalne
zajednice u cjelini. Nastavili smo dobru saradnju sa Međunarodnim fondom za poljoprivredni
razvoj (IFAD) - Uredom za kordinaciju projekata u poljoprivredi F BiH i Fondacijom za
održivi razvoj (OdRaz), Razvojnom, Svjetskom (WB), Evropskom investicionom bankom
(EIB), kantonalnim i federalnim ministarstvima.

Broj:________________/12
Bosanska Krupa, _______.2012.godine

OPĆINSKI NAČELNIK
Armin Halitović

